
Maschinfoan 



Am Freitag auf d'Nocht, 
montier i de Suzi, 



auf mein Hänga, 
und donn begib i mi, 



in mei Hapfn, 
und trink noch g‘schwind an Tee 



Weil murg‘n hob i Rennen,  
und tua ma wieder volle weh!! 



Weil i wül:  
Maschinfoan, 
Maschinfoan, 

ohwo-ohwo-ohwo,  
Maschinfoan, 

Maschinfoan is des Lässigste, 
wos ma sich nur vurstell‘n konn. 



In der Fruah do isa brunzig,  
der Gue, oba wie, 



Der Ernstl brunzt zerst,  
er is noch brunziger wie i, 



Die Mama richt‘s Frühstück,  
und bringt mir an Kaffee, 



Weil so a Kaffee 
mocht des Scheiß‘n 
erst richtig schee! 



Weil i wül:  
Maschinfoan, 
Maschinfoan, 

ohwo-ohwo-ohwo,  
Maschinfoan, 

Maschinfoan is des Lässigste, 
wos ma sich nur vurstell‘n  

konn. 



Mit‘n Ernstl im Auto,  
fong ma streit‘n on, 



weil des wos i sog,  
er nit mehr hearn konn, 



Und des wos er sogt,  
konn i nit mehr hearn, 



Und wenn ma donn aussteign,  
do kennt ma donn bade plearn. 



Oba i wül:  
Maschinfoan, 
Maschinfoan, 

ohwo-ohwo-ohwo,  
Maschinfoan, 

Maschinfoan is des Stressigste, 
wos ma sich nur vurstell‘n  

konn. 



Und wonn de Sun scheint, 
und wonn da Gatsch spritzt, 

donn hob i olles Glick in mir vereint. 



I schweb‘ übern Table, 
Schau obe ins Loch, 



Z‘reists mi jetzt voll? 
Oder schoff i‘s doch? 



Weil i wül:  
Maschinfoan, 
Maschinfoan, 

Ui-Ui-Ui,  
Maschinfoan, 

Maschinfoan is des G‘fährlichste, 
wos ma sich nur vurstell‘n  

konn. 



Ich öffne die Augn, 
olls tuat ma weh, 



Do frogt de Ärztin,  
ob i sie versteh?! 



Der Table woar z‘long,  
der Sprung viel zu knopp. 



De Suzi is hin, 
da Obaorm ob! 



Maschinfoan, 
Maschinfoan, 

Au-Au-Au,  
Maschinfoan, 

weil Oberorm und Schlüsselban, 
is des geilste wos man brechen  

kann. 



Des mit Maschinfoan,  
des sollt‘ i loss‘n, 



G‘scheider mit 4-Räder,  
auf da Stroß‘n umablos‘n. 



Zum Glick hob i Freind, 
de doch an mi denk‘n,  



und mir a geniales 
Renn-Packet schenk‘n! 



Weil i wül:  
am Ring foan, 
am Ring foan, 

ohwo-ohwo-ohwo,  
am Ring foan, 

Formel3-foan is des teierste, 
wos ma sich nur vurstell‘n konn! 


